                                           ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
    Նախագծի կատարման անհրաժեշտությունը պայմանավորված է Վերակառուցման և զարգացման եվրոպական բանկի վարկային և և դրամաշնորհային միջոցների հաշվին իրականացվող «Գյումրու քաղաքային ճանապարհների ծրագիր» (այսուհետ՝ Ծրագիր) շրջանակներում կապալառու և մատակարար կազմակերպությունների հետ կնքված պայմանագրերով 2021 թվականին ստանձնած պարտավորությունների ամբողջ ծավալով կատարմամբ՝ թվով երեք CW-ICB-2019/001, CW-ICB-2019/1 (պիլոտային-2 ) և CW-ICB-2019/002 պայմանագրերի աշխատանքների կատարման համար (ներառյալ համաֆինանսավորումը) անհրաժեշտ ֆինանսական միջոցների նախատեսման նպատակով:

2. Ընթացիկ իրավիճակը և խնդիրները

Հայաստանի Հանրապետության ու Վերակառուցման և զարգացման եվրոպական բանկի (այսուհետ՝ ՎԶԵԲ) միջև 2016թ. մայիսի 11-ին ստորագրված «Գյումրու քաղաքային ճանապարհների ծրագիր» (այսուհետ՝ Ծրագիր)  վարկային համաձայնագրով (այսուհետ՝ Համաձայնագիր)  նախատեսվում է 14,600,000 եվրո գումար տրամադրել Հայաստանի Հանրապետությանը՝ Համաձայնագրով սահմանված Ծրագրի իրագործման համար: 
Ծրագրի հիմնական նպատակն է Գյումրի քաղաքում ունենալ անվտանգ երթևեկության կազմակերպման համար բարեկարգ փողոցներ և էներգախնայող արտաքին լուսավորության ցանց։ Ծրագրի շրջանակներում, մասնավորապես, նախատեսվում է իրականացնել Գյումրի քաղաքի ճանապարհների հիմնանորոգման և քաղաքի փողոցների արտաքին լուսավորության ցանցի արդիականացման աշխատանքներ, այդ թվում` ասֆալտի և մայթեզրերի նորոգում, ինչպես նաև ջրահեռացման/դրենաժային/ ենթակառուցվածքների արդիականացում, հետիոտնային նոր տարածքների կառուցում, քաղաքային լուսավորության ենթակառուցվածքների վերակառուցում և Գյումրի քաղաքի համար ավտոկայանատեղիների վերաբերյալ ռազմավարության և գործողությունների պլանի մշակում: 
Ծրագրի ընդհանուր արժեքը կազմում է մոտ 23,840,000 եվրո, որից 14,600,000 եվրո վարկային միջոցներ տրամադրվում են ՎԶԵԲ-ի կողմից: Վարկը բաղկացած է 3 մասնաբաժիններից՝ Տրանշ Ա և Տրանշ Բ՝ յուրաքանչյուրը՝ 5.3 մլն եվրո, Տրանշ Գ՝ 4 մլն եվրո: 
Հարկ է նշել, որ վարկային միջոցների տրանշներին համապատասխան դրամաշնորհային միջոցները ևս տրամադրվելու են երեք տրանշներով (Տրանշ Ա-ի և Տրանշ Բ-ի համար 2,650,000 - ական եվրո, Տրանշ Գ-ի համար` 2,000,000 եվրո): 
Վերակառուցման և Զարգացման Եվրոպական Բանկի վարկային և դրամաշնորհային միջոցների հաշվին իրականացվող «Գյումրու քաղաքային ճանապարհներ» ծրագրի (այսուհետ՝ Ծրագիր) շրջանակներում կապալառու և մատակարար կազմակերպությունների հետ կնքված պայմանագրերով 2021 թվականին ստանձնած պարտավորությունների ամբողջ ծավալով կատարելու համար թվով երեք պայմանագրերի աշխատանքների կատարման համար ներառյալ համաֆինանսավորումը 2021 թվականին անհրաժեշտ է 948,312․8 հազար ՀՀ դրամ վարկային միջոցներ, որից 5113 հոդվածով՝ 816,312.8 հազար ՀՀ դրամ և Գյումրի քաղաքի լուսավորության համակարգի արդիականացման  համար  1201 հատ ԼԵԴ լուսատուների և վահանակների ձեռքբերման համար 5129 հոդվածով՝ 132,000 հազար ՀՀ դրամ: Ներկայումս անբավարար ֆինանսական միջոցները, նախատեսվել են դեռևս 2021 թվականի համար ներկայացված բյուջետային հայտով, սակայն հաստատման փուլում «ՀՀ 2021 թվականի պետական բյուջեի մասին» ՀՀ օրենքով նվազեցվել են և չեն ապահովվել վարկային համաձայնագրով նախատեսված համամասնությունները՝ վարկային միջոցների համար Ծրագրի կապիտալ ծախսերի 2/3-ը և դրամաշնորհային միջոցների՝ 1/3-ը, ինչպես նաև 5129 հոդվածի նպատակների համար վարկային միջոցներից պահուստավորում չի նախատեսվել: ՀՀ կառավարության 25.03.21թ. թիվ 415-Ն որոշմամբ կատարվել է նվազեցումներ՝ 1157 ծրագրի 12017 միջացառման վարկային միջոցներից նվազեցվել է 834,000.0 հազ. դրամ, իսկ համաֆինանսավորումից 166,000 հազ. դրամ: Ֆինանսական միջոցների անբավարարությունը պայմանավարված է նաև այն հանգամանքով, որ 2020 թվականի դեկտեմբերի 25-ի ներկայացված 59,849.22 եվրո (37,703.81 հազ դրամ) և 354,507.07 եվրո (226,544.2 հազ դրամ) մասհանման հայտերը ՎԶԵԲ-ի կողմից հաստատվել է 2021 թվականի հունվարին:
[bookmark: _GoBack]2021 թվականի պետական բյուջեով նախատեսված Ծրագրի փաստաթղթերի դրույթներին համապատախան անհրաժեշտ է վարկային և դրամաշնորհային միջոցների նախատեսված գումարները վերաբաշխել և նախատեսել համապատասխանաբար վարկային միջոցների համար Ծրագրի կապիտալ ծախսերի 2/3-ի, իսկ դրամաշնորհային միջոցները 1/3-ի չափով: 
Ուստի անհրաժեշտություն է առաջացել 2021 թվականի պետական բյուջեով oտարերկրյա պետությունների և կազմակերպությունների աջակցությամբ իրականացվող 1157 ծրագրի թիվ 12017 և 12018 միջոցառումների համար նախատեսված գումարների միջև կատարել վերաբաշխումներ՝ համաձայն Հավելվածների:

3. Տվյալ բնագավառում իրականացվող քաղաքականությունը
ՀՀ տարածքային կառավարման և ենթակառուցվածքների նախարարության տարածքային կառավարման քաղաքականության մշակում:

4. Կարգավորման նպատակը և բնույթը
Կարգավորման նպատակն է` ՀՀ տարածքային կառավարման և ենթակառուցվածքների նախարարության «Գյումրու քաղաքային ճանապարհներ» ծրագրի շրջանակներում շենքերի և շինությունների  կապիտալ վերանորոգման, ինչպես նաև մեքենաների և սարքավորումների ձեռքբերման ապահովումը:

5. Նախագծի մշակման գործընթացում ներգրավված ինստիտուտները և անձինք
Ներկայացված նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
 

6. Ակնկալվող արդյունքը
      ՀՀ տարածքային կառավարման և ենթակառուցվածքների նախարարության «Գյումրու քաղաքային ճանապարհներ» ծրագրի շրջանակներում շենքերի և շինությունների  կապիտալ վերանորոգում:

7.  «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»:
ՀՀ կառավարության 18/08/2021թ. թիվ 1363-Ա որոշմամբ հաստատաված ՀՀ կառավարության ծրագրի «3.2 Ճանապարհաշինություն» բաժին: Քաղաքի տնտեսական, սոցիալական և էկոլոգիական զարգացման, ինչպես նաև ազգաբնակչության կենսամակարդակի բարելավման կարևոր նախադրյալ է հիմնանորորգված ճանապարհային ցանցը ուղեկցող կոմունիկացիաներով, այդ թվում ջրահեռացումն ու արդիականցված փողոցային լուսավորությունը, որը կնպաստի զբոսաշրջիկների թվի աճին, նոր աշխատատեղերի ստեղծմանն ու քաղաքացիների անվտանգության մակարդակի բարձրացմանը։
